
śrīḥ

śrīmatē rāmānujāya namaḥ

śrīmatē nigamāntamahādēśikāya namaḥ

śrīśaṅkarācārya viracitam

Á Á śrī yamunāṣṭakam Á Á
This document has been prepared by

Sunder Kidāmbi

with the blessings of

śrī raṅgarāmānuja mahādēśikan

His Holiness śrīmad āṇḍavan śrīraṅgam



śrīḥ

śrīmatē rāmānujāya namaḥ

śrīmatē nigamāntamahādēśikāya namaḥ

Á Á śrī yamunāṣṭakam Á Á
murārikāyakālimālalāmavāridhāriṇī

tṛṇīkṛtatriviṣṭapā trilōkaśōkahāriṇī Á
manō’nukūlakūlakuñjapuñjadhūtadurmadā

dhunōtu nō manōmalaṃ kalindanandinī sadā Á Á 1 Á Á
malāpahārivāripūrabhūrimaṇḍitāmṛtā

bhṛśaṃ prapātakapravañcanātipaṇḍitāniśam Á
sunandanandanāṅgasaṅgarāgarañjitā hitā

dhunōtu nō manōmalaṃ kalindanandinī sadā Á Á 2 Á Á
lasattaraṅgasaṅgadhūtabhūtajātapātakā

navīnamādhurīdhurīṇabhaktijātacātakā Á
taṭāntavāsadāsahaṃsasaṃsṛtā hi kāmadā

dhunōtu nō manōmalaṃ kalindanandinī sadā Á Á 3 Á Á
vihārarāsakhēdabhēdadhīratīramārutā

gatā girāmagōcarē yadīyanīracārutā Á
pravāhasāhacaryapūtamēdinīnadīnadā

dhunōtu nō manōmalaṃ kalindanandinī sadā Á Á 4 Á Á
taraṅgasaṅgasaikatāñcitāntarā sadāsitā

śaranniśākarāṃśumañjumañjarīsabhājitā Á
bhavārcanāya cāruṇāmbunādhunā viśāradā

dhunōtu nō manōmalaṃ kalindanandinī sadā Á Á 5 Á Á



śrī yamunāṣṭakam

jalāntakēlikāricārurādhikāṅgarāgiṇī
svabharturanyadurlabhāṅgasaṅgatāṃśabhāginī Á

svadattasuptasaptasindhubhēdanātikōvidā
dhunōtu nō manōmalaṃ kalindanandinī sadā Á Á 6 Á Á

jalacyutācyutāṅgarāgalampaṭāliśālinī
vilōlarādhikākacāntacampakālimālinī Á

sadāvagāhanāvatīrṇabhartṛbhṛtyanāradā
dhunōtu nō manōmalaṃ kalindanandinī sadā Á Á 7 Á Á

sadaiva nandanandakēliśālikuñjamañjulā
taṭōtthaphullamallikākadambarēṇusūjjvalā Á

jalāvagāhināṃ nṛṇāṃ bhavābdhisindhupāradā
dhunōtu nō manōmalaṃ kalindanandinī sadā Á Á 8 Á Á

Á Á śrī yamunāṣṭakaṃ samāptam Á Á

www.prapatti.com 2 Sunder Kidāmbi


